
Annotatsiya: Mazkur maqolada Samarqand viloyatidagi maktabgacha

ta’lim muassasalarida bolalar orasida parazitar kasalliklarning tarqalish sabablari,

ularning sog‘liq uchun xavfi va kasallanishni kamaytirish yo‘nalishida amalga
oshiriladigan sanitariya-gigiyenik tadbirlar yoritilgan.

O‘zbekiston Respublikasi Prezidentining 19.05.2025 yildagi PF-88-son
farmoniga asosan Respublikada sog‘ligni saqlash tizimini va aholiga tibbiy xizmat
ko‘rsatish tamoyillarini takomillashtirish orqgali sohani isloh qilishni izchil davom
ettirish chora-tadbirlari to‘g‘risida. Sog‘ligni saglash tizimini eng ilg‘or xorijiy
tajriba asosida isloh qilish, aholiga ko‘rsatilayotgan tibbiy xizmatlar sifatini
oshirish, birlamchi tibbiy-sanitariya yordami ko‘rsatishning zamonaviy tizimini
shakllantirish, sohaga yangi boshgaruv tamoyillarini joriy qilish maqgsadida qaror
qilaman: Ilg‘or xorijiy tajriba asosida aholiga birlamchi tibbiy-sanitariya yordami
ko‘rsatishning yangi tizimini joriy etishning asosiy magqsadlari etib quyidagilar
belgilansin: xalqaro tajribaga asoslangan aholiga birlamchi tibbiy-sanitariya

yordami ko‘rsatishning yangi modelini joriy qilish; birlamchi tibbiy-sanitariya

yordami muassasalari, xususan, tuman (shahar) ko‘p tarmoqli markaziy
poliklinikalari, oilaviy shifokor punktlari va oilaviy poliklinikalar, mahalla tibbiyot
punktlari faoliyatini yagona yondashuv asosida tashkil qilish orqali aholiga
tibbiyotni yanada yaqinlashtirish; aholiga tibbiy yordam ko‘rsatishda oilaviy
shifokor ulushini 70 foizga yetkazish; sog‘ligni saqlash tizimini raqamlashtirish
hamda tibbiyotda qog‘ozbozlikni kamaytirish orqali tibbiyot xodimlari ish
yuklamasini 30 foizgacha kamaytirish; aholining birlamchi tibbiy-sanitariya
yordamidan roziligi darajasini 85 foizdan oshirish.

Bola salomatligini mustahkamlash va ularni turli yuqumli kasalliklardan
himoya qilish mamlakatimiz sog‘ligni saqlash tizimining eng muhim vazifalaridan
biridir. Aynigsa, maktabgacha ta’lim yoshidagi bolalar organizmi tashqi muhit
ta’siriga nisbatan sezuvchan bo‘lib, gigiyena qoidalariga rioya qilinmaganda
parazitar kasalliklar tez tarqaladi. Samargand viloyati aholisi orasida, xususan,
maktabgacha ta’lim muassasalarida tahsil olayotgan bolalarda gelmintozlar
(askaridoz, enterobioz, giardioz) kabi parazitar kasalliklar tez-tez uchrab turadi.
Buning sabablari sifatida bolalarning shaxsiy gigiyena qoidalarini bilmasligi, qo‘l
yuvish odatining yetarli shakllanmaganligi, suv va ozig-ovqat mahsulotlarining
ifloslanishi, shuningdek, ba’zi muassasalarda sanitariya nazoratining sustligi
ko‘rsatiladi. Maktabgacha ta’lim muassasalarida parazitar kasalliklarning tarqalishi
nafaqat bolalarning jismoniy holatiga, balki ularning aqliy va hissiy rivojlanishiga
ham salbiy ta’sir ko‘rsatadi. Shu bois, ushbu muassasalarda gigiyenik tartiblarni
qat’ily yo‘lga qo‘yish, sog‘lom ovqatlanish, toza suv bilan ta’minlash va o‘quv-
tarbiyaviy ishlar orqali bolalarga tozalik madaniyatini singdirish bugungi kunda
dolzarb masala hisoblanadi.

Samargand viloyatining turli tumanlarida olib borilgan kuzatuvlar shuni
ko‘rsatadiki, parazitar kasalliklarning oldini olishda fagat tibbiyot xodimlarining
faoliyati emas, balki pedagoglar va ota-onalarning ham o‘zaro hamkorligi muhim

rol o‘ynaydi. Shu boisdan, sog‘lom bola — sog‘lom jamiyat tamoyilidan kelib

chiqib, parazitar kasalliklarning oldini olish bo‘yicha kompleks sanitariya-
gigiyenik tadbirlarni samarali tashkillashtirish zarurdir.

Samarqand viloyatidagi maktabgacha ta’lim muassasalarida parazitar
kasalliklarning kamaytirilishi — bolalar salomatligini mustahkamlash, sog‘lom
avlodni shakllantirish va ta’lim-tarbiya sifatini yaxshilash uchun muhim
ahamiyatga ega. Ushbu kasalliklarning oldini olishda muntazam sanitariya
nazoratini o‘tkazish, bolalar va xodimlar o‘rtasida gigiyenik bilimlarni oshirish,
shuningdek, ota-onalarning gigiyenik madaniyatini yuksaltirish alohida o‘rin
tutadi. Shuningdek, har bir maktabgacha ta’lim muassasasida tibbiy kuzatuv va
profilaktik tekshiruvlarni muntazam yo‘lga qo‘yish, ichimlik suvi va ovqat
mahsulotlarining gigiyenik sifatini doimiy nazoratda saqlash zarur. Bolalar orasida
tozalik madaniyatini shakllantirish, o‘yinchoqlar va o‘quv jihozlarini dezinfeksiya
qilish ishlarini jadallashtirish orqali parazitar kasalliklarning tarqalish darajasini
sezilarli kamaytirish mumkin.

Umuman olganda, Samarqand viloyatida bolalar o‘rtasida parazitar
kasalliklarning kamaytirilishi sog‘lom avlodni tarbiyalash, bolalar hayot sifatini
yaxshilash hamda jamiyatning umumiy sanitariya-madaniy darajasini

yuksaltirishga xizmat qiladi.

